
Kolore, kolore...

Maite Alustiza
Berria-ko kazetaria

- Aiba, ze polita; berria, ez?

- Bai, gustatzen? Ba esan diate les-
bianen kolorekoa dala...

- Polita da

- Bai bai, baino...50 urte baino
gehiago ta ni zer nitzan enteratu
gabe...

Asto urdinak eta txakur gorriak
existitzen dira. Eta ez daukate goiko
pertsona horiekin zerikusirik. Alde
Zaharreko kale iskin batean en-
tzundakoak dira orain gutxi, bizka-
rrez -lastima-. Eszena osotasune-
an ikusteko gogoz geratzen da bat,
nor-nori-zer ikustekoa. Kolorea
ikustekoa.

Koloreak ditu kulturak, politikak,
hizkuntzak. Zuria erabiltzen dute
Txinan, Japonian edo Indian dolua
erakusteko; gurean, berriz, Caja
Madrideko txartelak bezain beltza
da. Txartel horiek eskuan eduki
-eta erabili- dituztenek ez dakite
pasarlas moradas zer den. Beltzak
eta gorriak ikusi dituzte, baina ez
gaizki pasatu izanagatik. 3.547
euro kolpez ardo eta vodkatan, golf
klubak, hotelak, bidaiak... llea ur-
dinduta izanda ere, burua zuritzea
zail izango dute Ratok eta konpai-
niak. Oro ez da urre.

Ze ezberdinak izan daitezkeen
koloreak eta esanahiak. Ze ezberdi-
na izan daiteken zuri bat edo bes-
tea. Bakea eta usoa ezagunenen
artean; garbitasunaren irudi ere
bada. Paper zuri bat zer da berez?
Ezer gutxi dioen zerbait. Baina,
kasu askotan, orri zuri batek bete

batek baino askoz gehiago lor deza-
ke. Hilabete gutxira ditugu udal eta
foru hauteskundeak, eta ez deza-
gun ahaztu eskualdean boto zuriek
izandako protagonismoa. 2011,
Aduna: 300 bototatik 287 zuri, eta
PPren hautagaitza bakarrak 12
besterik ez. Irura, 2003-2007: ile-
galizazioak, boto zurien eta balioga-
been gehiengoa, eta udala aurreko
alkatearen esku.

Txikitatik ikasi eta barneratzen
ditugu. Zenbakiekin batera lehen
klase egunetan hasten gara ikas-
ten; eskolan, etxean eta baita hortik
kanpo ere. Merezi du Amerikako
zenbait herrialdetan arrazismoaren
inguruan egin duten kanpaina ikus-
tea. Bi panpina jarri dizkiete umeei
aurrean: bata azal zurikoa da; bes-
tea, beltzekoa. Panpina beltzak
“gaiztoak” eta “itsusiak” dira Mexi-
koko kanpainan parte hartu duten
haurrentzat; zuriak, berriz, “onak”.
Zergatik? Ez dute zalantza egiten:
batek dio azal zurikoak “begi poli-
tak” dituelako dela; beste batek,
“kafe kolorea” gustatzen ez zaiola-
ko. Zalantza gehiagorekin erantzu-
ten dute, ordea, beraiek noren an-
tza duten galdetzen dietenean. Ber-
din Txilen, Guatemalan... ikustekoa
litzateke gertuagora ekartzean.

Negua ez dago urruti, eta kolore
ilunagoak janzteari helduko diogu
ziurrenik, hotza iristearekin batera.
Bitartean, asto urdinak (grisak) eta
txakur gorriak (gaztaina koloreko-
ak) belaze eta zelaietan egongo
dira orain arte bezala, negu gorrian,
larru gorritan.

«Pena handiz» utziko du
Garmendiak Ostatua

Azaroaren 2an utziko
du, osasun arazoak
direla eta, Agurtzane
Garmendiak
Ostatuaren ardura

IMANOL GARCIA LANDA
ABALTZISKETA

Bost urte eta erdiren ondoren, aza-
roaren 2an utziko dio Agurtzane
Garmendiak Abaltzisketako Osta-
tua eramateari. Amezketan bizi eta
baliarraindarra izatez, Garmendiak
«pena handiz» utziko du ardura:
«Osasun arazoengatik utziko dut.
Lau hilabete daramatzat hanketa-
ko arazoengatik gaizki, eta azkene-
an medikuak esan dit hobe dudala
serio zaintzea. Ez da gaizki doalako,
osasun kontuengatik da».

Garmendiak nabarmendu du Os-
tatuak «oso martxa ona» duela: «<He-
rri txikia da, baina Ostatuaren erai-
kin berdinean eskola dago, eta ho-
rrek bizi polita ematen dio». Eskolan
33 haur daude eta horietatik 14k
Ostatuan bazkaltzen dute.

Garbi du Garmendiak horrelako
establezimendu batek funtziona-
tzeko beharrezko direnak: «Gertu-
tasuna, irekia izatea, leiala, langi-
lea eta denei bai esateko prest ego-
tear». Herri handietako ostatu eta
tabernekin aldea dagoela dio: «Ez
da jende asko ondotik pasatzen di-
ren horietakoak. Hemen jende gutxi
izaten da, eta tarteka kolpe asko.
Behin ere ez dakizu seguru zerekin
topatuko zaren». Beraz, aurreikus-
penak izatea garrantzitsua da: «Au-
rretik gauzak prestatuta izanik eta
garaiko elikagaiak jarriz, aurrera
egin dezakezu horrekin». Ordu asko

Agurtzane Garmendia, Abaltzisketako Ostatuaren aurrean. 1.G.L.

sartu behar direla gaineratu du: «Ba-
rraren atzean pasatzen dituzunak,
askotan etxean bertan, enkarguak
direla... gauza asko daude egiteko».

Harreman estua bezeroekin
Herri txikietan gertatu ohi den mo-
duan, herri ostatuak bilgune izaten
dira, eta Abaltzisketakoa ere bai:
«Haurrek ematen dute bizi asko.
Gero, irakasleak eta gurasoak direla,
jendea pasatzen da. Bestalde, hile-
rriko giltza dela, frontoiko argiak piz-
teko fitxa dela, postariak zerbait utzi-
ko duela eta ez dakit nork zerbait
ekarriko duela... Azkenean denen
etxean bezala bihurtzen da».
Bezeroekin harreman estua sor-
tzen dela dio Garmendiak: «Aiton-
amonek bere baloreak kontatzen
dizkizue, eta asko animatzen dute.

Jende helduak asko lagundu dit.
Gero, nire estiloko jendea etortzen
da, hau da, amak, eta beraiekin ter-
tulian aritzen gara. Gazteekin ere
zoragarri, Abaltzisketako gazteak
ere asko maite ditut eta beraiek ni
ere bai. Adinean diferentzia izan
arren, ez dago hitzekin esplikatze-
rik zer harreman sortu dugun elka-
rrekin. Haurrekin ere 0so harreman
polita izan dut».

Egunotan, ehiza denboraldia ha-
sita dagoela, bisita berezia jasotzen
du: «Ehiztariak etortzen direnean
0s0 giro polita sortzen da. Goizetan,
07:00etan izaten da zozketa udale-
txe azpian, eta inguruko herrietatik
ere etortzen dira ehiztariak. Goize-
an goiz etortzen naiz, etxetik tortilla
handi bat eginda, eta irekitzen ditu-
zu ateak eta alasitasuna izaten da.

Egunero txiste bat kontatzera kon-
prometitu nituen, eta nik ere zerbait
kontatzen diet. Oso ondo portatu
dira nirekin, eta pena dut aurtengo
denboraldia amaitu baino lehen
utziko dudala ostatuan.

Horrelako proiektu batean sar-
tzean, bakoitzak buruan bere
ideiak dituela dio Garmendiak, bai-
na gero egunerokoan konturatu da
gehiago balio duela uneak eska-
tzen duenari erantzutea: «<Azkene-
an sukaldea beti irekita izan da.
Arratsaldeko lauretan jaisten da
Txindokitik norbait edo saltzaile bi-
daiari bat berandu dabilela, eta su-
kaldea prestizan behar duzu».

Urte hauetan Ostatutik igaro di-
ren guztiei eskertzeko, zenbait eki-
taldi antolatu ditu Garmendiak.
«Hainbeste jende etorri denez, eta
oraindik jarraitzen dute etortzen,
nahi nuen deneri merezitako agu-
rra egitea. Igandean Elustondo
anai-arreba trikitilariak etorriko
dira, 16:00tik aurrera. Abaltzisketa-
ko festetan beti izaten dira, eta be-
raiekin lotura polita dut. Nik pintxo
pila bat jarriko ditut eta etortzen di-
renei aurrenekoa gonbidatu egingo
diet,eta baita edatekoa ere».

Astelehenean bereziki eskolako-
entzat merienda prestatu du, ikas-
le, guraso eta irakasleentzat, be-
raiei agur berezia egjteko.

Beste agur ekitaldia herritarrek
bultzatutakoa da. Bazkaria egingo
da urriaren 25ean, 14:00etan, Os-
tatuan bertan. «Herri mailan izango
da, eta nahi duen herritar orok ize-
na eman dezake. 20 euroko menua
jarridugu, eta espero dugu giro ona
izatea». Garmendiak garbi du:
«Asko ikasi dut, nire burua proban
jarri dut, eta oso lotura polita egin
dut leku honekin eta bertara etorri
direnekin. Uso banda bat haina
musu denontzat».

Agurtzane Garmendiaren ondo-
ren Ostatuaren ardura hartzeko in-
teresa dutenak badaude, eta uda-
lak aurrerago jakinaraziko du zei-
nek hartuko duen Ostatua.

Hasi dira ontziak
banatzen Tolosan

San Esteban auzoan, atzo, ontziak banatzen auzo elkartean. . Maiz

San Esteban eta Amarotz
auzoetako bizilagunak
izan dira lehenengoak
ontziak jasotzen

E. MAIZ TOLOSA

Tolosan hasi dira hondakin bilketa
sistema berrirako ontziak bana-
tzen. Atzo izan zen lehen eguna, eta
San Esteban eta Amarotz auzoeta-
ko bizilagunak izan ziren lehenen-
goak materia organikoarentzako
eta errefusarentzako ontziak jaso-
tzen.San Esteban auzoan «martxan
onean» ari ziren banatzen atzo
eguerdian ontziak.

Herriko beste auzoetan hurrengo
egunetan izango dute ontziak jaso-
tzeko aukera. Dagokion egunean
ezin badu norbaitek jaso, urriaren
25ean Pablo Gorosabel eraikinean
izango du horretarako modua.

Banaketa datak

Amarotz auzoa. Urriak 17, gaur,
auzoetxean.

lzaskun auzoa. Urriak 17, gaur, eta
urriak 20, astelehena, EPAN.
Berazubi auzoa. Urriak 20, astele-
hena, eta urriak 21, asteartea, Pa-
per Eskolan.

Larramendi auzoa. Urriak 21, aste-
artea, eta urriak 22, asteazkena,
Arkauten.

Alde Zaharra. Urriak 22, asteazke-
na, eta urriak 23, osteguna, Pablo
Gorosabel eraikinean.

Erdigunea. Urriak 23, osteguna,
eta urriak 24, ostirala, Emeterio
Arrese eraikinean.

Herritar oro. Urriak 25, larunbata:
aurreko egunetan materiala har-
tzerik izan ez duten herritarrak, Pa-
blo Gorosabel eraikinean,
10:00etatik 14:00etara.

Mendaroko larrialdi zerbitzuan sen-
dagilea da momentu honetan Aitzi-
ber Alzaga ibartarra nahiz eta fami-
lia medikua den. Larrialdietan de-
netatik ikusten ohituak daude eta
ebola gaitzaren aurrean prestatzen
hasita daude jada.

Zer da ebola gaitza?

Oso gauza sinplea da. Kongon sor-
turiko birus bat da ebola. Dirudie-
nez ohian tropikaletako saguzarrek
zuten birusa eta animalia hauek gi-
zakiekin kontaktua izan ostean, gi-
zakia ostalari fina bilakatu da biru-
sarentzat. Ordura arte agerraldi txi-
kietan Afrikan zehar ibili da ebola
azken ia 40 urte hauetan. Globali-
zaziok hala nahita, komunitate txi-
kietako gaitza zena Afrikara zabal-
du da eta hemendik Europa eta
Ameriketara.

Birusaren ondorioz hildakoen ko-
purua ikaragarri hazi da azken hi-
labeteetan.

Jendea komunitate txiki horietatik
ihesi hirietara joan da eta birusaren
kontrolak eskuetatik alde egin die.
Hirietan jende gehiago bizi da, jen-
dearen arteko kontaktua zabala-
goa da eta honek birusaren kontro-
la galtzea suposatu du.

Noiz agertzen dira sintomak?
Birusaren inkubazioaldiak bi eta 21
egun artean irauten du. Tarte horre-
tan ez da kutsatzen eta ez dira sin-
tomak nabaritzen. Inkubazioaldia
igarotakoan, sintomak agertzen
hasten dira eta orduan hasten da
birusa kutsatzen.

Zein dira birusaren sintomak?
Orokorrean gripearen antzeko sin-
tomak ditu ebola birusak: Eztarriko
mina, sukarra, burukomina, ahul-
dadea eta min muskularrak. Gaine-
ra, eta batez ere, sukar altua sor-
tzen du birusak.

Nola transmititzen da ebola?
Birusa gure gorputzean sartzeko
kutsatutako pertsonaren fluidoekin
kontaktu zuzena izatea beharrez-
koa da. Hau da, ez da hain erraz

Aitziber Alzaga * Familia medikua

«Ebola birusa ez
da hain erraz
transmititzen»

Aitziber Alzaga ibartarra Mendaroko larrialdi zerbitzuan dabil lanean. IGOR AGIRRE

transmititzen. Adibidez, txiza, lis-
tua, odola, semena, fluxu baginalak
edo gorotzekin kontaktua izanez
gero kutsatu daiteke ebola.

Noiz hasi zineten ebola gaixota-
sunaren aurkako prestaketekin?
Lehenengo kasuak agertu zirenean
eta batez ere misiolari espainiarra
Madrilera ekarri zutenean hasi gi-
nen lehenengo protokolo eta mate-
rialekin. Azken bi asteetan, espero
gabeko kutsatzearen ondorioz, bi
hilabetetan baino gehiago aurrera-
tu dugu.

Gure ospitaleak prestatuak dau-
de birusari aurre egiteko?

Nire ustez birusa gerturatu ahala

prestatzen joan gara baina oraintxe
bertan nahiko ondo prestatuta gau-
de. Materiala bildu da eta beharrez-
ko formazioa ere jaso dugu. Proto-
koloak ere guztiz osatuta daude da-
goeneko.Osakidetzak Donostiako
ospitalea eta Basurtoko ospitalea
izendatu ditu birusaren aurka hobe-
to prestatuak dauden ospitale mo-
duan eta lehen mailako arreta zen-
tro eta eskualdeetako ospitaleetan
gela batzuk egokitu dituzte dagoe-
neko.

Argi gorria piztu da gizartean.
Gehiegizko alarma ez da inoiz ona
baina aurre hartuta egotea ere ez
datxarra.

Silvia Camio ¢ Psikologoa

«Sarritan beraien beharrak
ahazten dituzte zaintzaileek»

Silvia Camio psikologoa pertsonen zaintza lanetan sortu ohi den estresari buruz mintzatu da Asteasuko ikastaroan. IGOR AGIRRE

IGOR AGIRRE ASTEASU

Atzo amaitu zuen Zaintzailearen
estresa, norbera zaindu zaintzeko
ikastaroa Silvia Camio psikologoak
Asteasun. Pertsonen zaintza lane-
tan aritzen direnei zuzendutako
ikastaroa eman du berak eta es-
tresa izan du hizpide bi astetan ze-
har.

Zaintzailearen lana estresarekin
lotu da ikastaroan. Zer landu
nahi duzue bertan?

Ikastaroaren helburua mendekota-
sun egoera batean dauden pertso-
nen zaintzaileen estresa saihestea
da, bai familiako kide zein zaintzai-
le profesionala izan. Ikastaroan
parte hartzen ari direnen artean,
pertsona helduak zaintzen dituz-
ten profesionalak eta senideak
daude.

Estres maila desberdina sortzen
du gaixotasun maila desberdine-
ko gaixoak zaindu beharrak?
Desberdintasunak daude baina
berdintasunak ere badira. Adibi-

dez, familiako kidearen gaixotasu-
na onartzea zailagoa izan ohi da fa-
miliako kide batek zaintzen duene-
an gaixoa. Berdintasun asko ere ba-
daude. Gaixoa egoki zaintzea edo
endekapenezko gaixotasunetan
hobekuntzarik izango ez dela onar-
tzea, esaterako. Gainera, askotan
ahaztu egiten zaie zaintzaileei be-
raien behar pertsonalez ardura-
tzea. Gehienetan, beste pertsona
zaintzean esfortzu ikaragarria egi-
ten dute eta beraien behar pertso-
nalak ahazten dituzte zaintzaileek.
Familiako kide bat zaintzeak ara-
zo afektiboak sortu ditzake. Eta
arlo profesionalak?
Alde batetik, zaintzaileak gaixoari
eskaintzen dion laguntzak gaixoari
behar bezain beste laguntzen ez
diola ikustea. Sarritan joaten da
pertsonaren egoera txartzen. Bes-
tetik, zaintzen egon zaren gaixoa-
ren heriotza dago.

Familia giroan eta giro profesio-
nalean, beste berdintasun bat ere
bada estresa sortu ohi duena. Nor-

berak bere buruari gehiegi exijitzea
ez da ona eta errealitate honek
frustrazio asko sortzen du.
Emozioek garrantzia handia dute
estresean.

Bai eta hori ere lantzen aritu gara.
Frustrazioa, tristezia eta kulpa sen-
timenduak kudeatzen ikastea ga-
rrantzitsua da benetan, baita ere
gaixoarekiko sortu daiteken mo-
mentuko haserre hori kontrolatzen
ikastea.

Zaintzaileak jakiten al du estresa
duela?

Bakoitzaren pertsonalitatearen
arabera izaten da hori eta badira
argi dutenak ere. Hala ere, askotan
gertatzen da kanpoko norbaitek
ohartarazi behar izatea zaintzailea
bizi duen estres egoeraz. Horrega-
tik, estresa jasan duten pertsone-
kin osatzen ditugu taldeak eta ho-
nela, kanpoko bati hobeto azaltzen
diete beraien egoera. Zaintzailea
0so0 estresatua dagoenean, norma-
lean, ez da kontziente izaten bizi
duen estres mailaz.



Q 2014ko urriaren 17a, ostirala / Tolosaldeko Ataria

Aita-alabak

~ubera b

¥

o ——

Arraunaren maila gorenean ari dira, gaur egun, Larranaga aita-alabak . MIKEL IRAOLA

Arraunlari eta
entrenatzaile lanetan
aritzen dira Anjel eta
Irati Larranaga
aita-alabak

ITZEA URKIZU

Hitzez azaldu ezin den lotura bat
da, norberak bizitzen duen arte
ulertu ezin dena. Eta azaldu ezin
den hori behin betiko uzteko, pisuz-
ko arrazoi bat behar dela diote. Aita-
alabak izateaz gain, arraunlariak
ere badira Anjel eta Irati Larranaga,
eta odolean daramate, jada, bizitza
paladetan kontatze hori.

Aitak sartu zion, arraunaren ha-
rra, Irati Larranagari (Tolosa, 1992):
«Futbola, atletismoa nahiz igeriketa
egin nuen lehenago, denetik. Jen-
deari unibertsitatera joateko garaia
iristen zitzaion heinean, ordea, tal-

derik ez genuen osatzen, eta aita
saltsa honetan sartuta zegoenez,
eta beti hasteko esaten zidanez,
proba egiteko asmotan hasi nin-
tzen, gaur arte».

Lehen aldiz arraun bat hartu zue-
nekoa ia gogoratu ere ez duela egi-
ten dio, barre artean, Anjel Larrana-
gak (Tolosa, 1967), eta, bere ka-
suan, lagunak izan zituen ontzian
sartzeko amu: «Kuadrillako lagu-
nak nituenez, behin batean proba
egitera animatu nintzen, eta proba
egin, gustatu eta jarraitu egin nuen,
Kontxa irabazi nuen arte. 10-11
urte inguruko etenaldi bat egin
nuen orduan, eta Tolosan arrauna
berpizteko nahia sortu zen. Lagun-
tza eskatu zidaten eta, berriro ere,
honetan murgildu nintzen; ontzi txi-
kiekin hasi, eta traineruko presta-
tzaile gisa amaitu dut azkenean».

Lehen palada eta ziabogak ema-

erean

— R

ten ikasi zutenez geroztik lana go-
gotik egin behar izan dute larrana-
gatarrek, arraunaren maila gorene-
an baitabiltza gaur egun. San Mi-
guel Ligan bigarren prestatzaile
lanetan aritu da Anjel Larranaga,
Urdaibaiko traineruarekin eta, Irati
Larranaga, berriz, Zumaiako toste-
tan tiraka aritu da, Euskotren ligan.
Arrauna, beraz, gai bakar bilaka-
tzen zaie askotan, onartu dutenez.
«Asteburua beti izaten da inflexio
puntu bat eta beti erabiltzen dugu
balorazio bat egiteko, akatsak ate-
ratzeko edo amaitzak goraipatze-
ko», azaldu du Anjelek. Arrauna
egunero hizpide izatea «askotan
txarrerako» izaten da, emaitzen isla
izaten delako; trainerua ondo aritu
ondoren, ordea, hizketagaiak ere
gusturago hartzen dituzte.
Balorazioa ona edo txarra izan,
bata besteari begira aritzea ia hala-

beharrezkoa izaten dela dio Irati La-
rranagak: «Askotan estropada leku
berean izaten dugu, orduan, nahi-
gabe bada ere, elkarren berri izaten
dugu eta norbere sentipenak parte-
katzen ditugu amaitu ondoren».
Aita arraunerako maisu izan du,
gainera, Irati Larranagak, eta «az-
ken bi urteotan izan ezik, gehiago
edo gutxiago, nire taldeko entrena-
tzaile izan da». Hala ere, «orain bes-
te talde batean dabilen arren, etxe-
an ere nire entrenatzaile izaten ja-
rraitzen du beti», dio barre artean.

Mugarri bat arraunlari bizitzan
Aitak alabari oinerdokotzan utzita-
ko arraunerako grina horren bide-
tik, Kontxako bandera preziatua es-
kuetan heltzeko aukera ere izan
dute biek. Eta taldeko festan ospa-
tzea sekulakoa den arren, etxeko-
entzat ere berezi-berezia dela dio-
te.

«laz pena handia izan zen guri
gertatu zitzaiguna», dio Anjel Larra-
nagak. «Kontxa eskuetan izanda,
bulegoko lanengatik banderarik
gabe» geratu zela dio, eta bizitzan
izan zezakeen argazkirik politene-
takorik gabe geratu zela: «Berak
Kontxa irabazita eta nik ere Kontxa
irabazita, itsasontzi berean argazki
ederra zatekeen, baina ezin». Aur-
ten, berriz, alabak lortu ezin izan
duena lortu du aitaren taldeak, eta
urte berean ospatu ezin izan duten
arren, «ahal bezainbeste gozatu»
zuen eguna.

«Handia» izan zen, Irati eta talde-
kideentzat, 2013ko Kotxako ban-
dera irabaztea: «Kontxa irabazteaz
gain, historia idatzi genuela esan
daiteke. Izan ere, ordura arteko
Kontxa guztiak Galizia aldera joan
ziren, beraz, bandera Euskal He-
rrian geratu eta, gainera, guk ira-
baztea sekulakoa izan zen».

Biek ala biek ere badakite,
arraunlari baten bizitzan mugarri
moduko bat dela Donostiako ban-
dera eskuratu izana; titulu garran-
tzitsuenetan garrantzitsuena, olin-

Bandera Euskal

Herrian geratu
eta, gainera, guk
irabaztea, sekulakoa
izan zen»

piar jokoetako urrezko dominen pa-
rekoa.

Arraunlari gisa irabaztea «leher-
keta bat» izaten dela diote, sufri-
mendu eta nekearen ondorengo
gozamena. Entrenatzailearen be-
gietatik bandera lortzea, berriz, era-
bat desberdina dela dio Anjel Larra-
nagak: «Askoz ere mamituagoa iza-
ten da eta irakurketa aurretik
egiteko aukera eskaintzen dizu
egoerak, helburua urrutiagotik
ikusten duzulako». Desberdintasu-
nak desberdintasun, aita-alabek
argi daukate: «Kontxa irabaztea
master bat izatearen pareko da,

Urte osoan
sekulako lana

eginda ere, Kontxa
irabazi gabe badirudi
ezer ez duzula lortu»

gure lanaren errekonozimendua
lortzeko modu bat baita. Askotan,
denboraldi osoan sekulako emai-
tzak lortuta ere, badirudi Kontxa
irabazi gabe ezer handirik ezduzula
egin. Arraun munduan titulu bat
ematen dizu Kontxak, ia-ia».

Titulu horrez gain, aitzindari iza-
tearen titulua ere badute, Irati La-
rranagak eta haren kideek. Emaku-
mezkoen estropadei ekin zieten be-
launaldia izango dira, eta, oraindik
ere, arraunaren historiako lerroak
idazten ari dira. <Hemendik urte ba-
tzuetara konturatuko garela uste
dut, guztia gure seme-alabei konta-
tzen diegunean, dio.

Kostaldeko kirolak lehorrean ere
etorkizun oparoa

Hilabete eskas izaten dute, arraun-
lariek, atseden hartzeko. Tostetatik
gehiegiurrundu ezin, eta larranaga-
tarrak ere jarri dira, jada, hurrengo
denboraldiari begira; azaroan ekin-
go diete entrenamenduei.

lazko bidetik jarraitzeko asmoa
dute biek, eta emaitzak hobetzeko
erronkarekin piztuko dute estropa-
daz estropadako grina, joan berri
den denboraldiaz balantze ezinho-
bea egin eta gero. «<Arrauna beti
arrauna» dela dio Anjel Larranagak,
eta hamarkadaz hamarkada aldatu
den bakarra traineruen ligak duen
jarraipena denez, neguko presta-
kuntza gogorra besterik ez dute,
orain, buruan.

Kantauri itsasoko uretan lehiatu
ahal izateko beharrezko izango
dute neguko nahiz udaberriko pres-
takuntza, eta baita batel eta traine-
rilletako lehia ere. Eta, jardun horre-
tan, TAKE arraun klubak zeresan
handia du oraindik, inongo deialdi-
rik egin gabe gerturatzen baitzaiz-
kie gaztetxoak, arraunera.

Kostaldeko kirol honi lehorreko
arraunlariek joko handia emango
diotela dirudi, beraz, etorkizun opa-
roa baitute: «Beharbada, egunen
batean, Tolosako traineru bana iku-
siko dugu, nork dakil».

Bi lizartzarrek Eibarko
Astelenan jokatuko dute etzi

Mikel Olaetxeak eta Abel
Barriolak atzo aukeratu
zituzten igandeko
partidako pilotak

ASIER IMAZ

Lau t’erdiko pilota txapelketaren
jardunaldi berri bat jokatuko da as-
teburuan, lehen eta bigarren mai-
lan. Eskualdeko bi ordezkari egon-
go dira, eta biak lizartzarrak: Mikel
Olaetxea eta Erik Jaka.

Bi pilotariek jaialdi berean parte
hartuko dute, Eibarko Astelenan,
17:00etatik aurrera, igandean.

Lehen mailako txapelketaren ba-
rruan Abel Barriolaren aurka joka-
tuko du Mikel Olaetxeak. Pilotak
atzo aukeratu zituzten. Leitzarrak
105,5 eta 104,5 gramokoak ba-

£ —; . ; -

e

Erik Jaka eta Mikel Olaetxea Ataria Irratian, Lizartzatik egindako saioan. A. OIARTZABAL

nandu zituen, eta lizartzarrak
105,8 eta 105,2 gramokoak. Final
zortzirenetako lehia izango da, eta
galtzailea txapelketatik kanpo gel-
dituko da. Irabazlea final laurdene-
tako ligaxkan sartuko da, Olaizola
Il.aren eta Bengoetxea Vl.aren mul-
tzoan.

Xabi Fernandezen
laugarren esperientzia

Volvo Ocean Race itsas
lasterketa larunbatean
hasi zen; bederatzi
hilabete iraungo ditu

A. IMAZ IBARRA

Xabi Fernandez ibartarra berriro
ere itsasoan da. Volvo Ocean Race
lasterketan parte hartzen ari da,
Mapfre ontzian, Iker Fernandezen
aginduetara. Ibartarraren lauga-
rren parte hartzea da aurtengoa,
eta segurtasun buru moduan ari da
lanean.

Lasterketari dagokionez, hasiera

zaila izaten ari da Mapfre ontziaren-
tzat. Lehen jardunaldietan hasiera-
ko multzoarekin harremana galdu
zuten, Alacantetik irteera hartu or-
duko. Ondoren, Kanariar Uhartee-
tarako bidean, galdutako tartea be-

Bestalde, bigarren mailako txa-
pelketari dagokionez, Erik Jakak
hasierako ligaxkako bere lehen par-
tida jokatuko du Rico IV.aren aurka.
Errioxarraren eta lizartzarraren ar-
teko lehia, igandean Eibarren joka-
tuko den pilota jaialdiko hirugarren
partida izango da.

rreskuratu eta bosgarren postura
gerturatu dira.

Volvo Ocean Race 2014/15 las-
terketan zazpi ontzik hartu dute
parte. Behin behineko liderra Dong-
feng Race Team ontzia da, eta biga-
rren, Abu Dhabi Ocean Racing doa.
Hala eta guztiz ere, lasterketa hasi
besterik ez da egin. Aurretik, orain-
dik, bederatzi hilabete dituzte itsas
gizon-emakumeek.

Mapfre ontzian ari da lehian Xabi Fernandez ibartarra, segurtasun buru bezala. ATARIA

URRIAK 17, OSTIRALA

URRIAK 18, LARUNBATA

ADUNA
18:30. Pilota. Txulobi eta Goierriren
arteko partida. 2 urteko alebinak.

ALEGIA
19:00. Pilota. Intxurreko jubenilen
lau partida.

AMASA-VILLABONA
20:00. Pilota. Behar Zanako alebi-
nen eta nagusien hiru partida.

AMEZKETA

19:30. Pilota. Zazpi lturriko eta Intxu-
rrekoen bost partida. 2. urteko alebi-
nak, jubenilak eta nagusiak.

ASTEASU
20:30. Pilota. Atzapar-Soraluze, na-
gusien mailan.

IKAZTEGIETA
19:00. Pilota. Aurrera Saiazeko nagu-
sien hiru partida.

TOLOSA, Beotibar
19:45. Zesta punta. Beotibarko jube-
nilen hiru partida.

ZIZURKIL
18:15. Pilota. Ziotzako 1. eta
2. urteko infantilen zazpi partida.

ALTZO
16:00. Pilota. Intxurreko alebinen
eta infantilen bost partida.

ANOETA-HERNIALDE
16:00. Hernialdeko Rolleski Igoera.

TOLOSA, Santa Luzia
16:00. Pilota. Tolosako 1. eta
2. urteko infatilen sei partida.

TOLOSA, Usabal

09:00-16:00. TAKE-koen bost sas-
kibaloi partida. Infantil, kadete eta
seniorrak.

09:15-17:30. Tolosa CF taldekoen
lau futbol partida. Infantilak, kadete-
ak eta juniorrak.

10:00. Futbola. Euskal Liga, Oargi.
16:00. 3. mailako areto futbol parti-
da: Laskorain-Petronor.

18:00. Tolosa Eskubaloia-Usurbil.
Eskubaloia. 1. nazional maila.

TOLOSA, Eskolapioak

15:45. Areto futbola: Hirukide Plo-
mix-Barrantol.

17:30. 3. mailako areto futbola: Hi-
rukide Tolosala-Durango.

TOLOSA, Beotibar
09:00. Zesta punta. Beotibarko na-

gusien bi partida, Gipuzkoako txa-
pelketan.

11:00. Pilota. Aurrera Saiazeko na-
gusien hiru partida.

ZIZURKIL

10:15. Pilota eta paleta goma.
Ziotzako kadete eta jubenilen hiru
partida.

URRIAK 19, IGANDEA

ALTZO
16:00. Pilota. Intxurreko infantil eta
alebinen bost partida.

LIZARTZA
10:30. Pilota. Tolosako alebinen eta
infantilen bost partida.

TOLOSA, Usabal

10:00-12:00. TAKE-koen bi saski-
baloi partida. Junior mutil eta neske-
na.

10:00. Mahai tenisa. Nazional

2. mailan. Oargi-Gure Taldea.
11.:00. Futbola. Tolosa CF-Intxurre,
infantil mailan.

12:00. Eskubaloia. Seniorrak:
Tolosa CF-Alona Mendi.

TOLOSA, Berazubi
16:30. Futbola. Erregional ohorezko
maila. Tolosa CF-Alona Mendi.

ESKELAK ¢ 18:30ak arte hartzen ditugu
ataria@ataria.info ¢ Tel.: 943-65 56 95

Kirolak 11

Udazkenari eta neguari
aurre egiteko prest

Nerea

Udazken eta negurako
pijametan eta barruko
arropan aukera zabala
eskaintzen du Tobesek

rte luzeetako esperientzia
l | bizkar gainean du Eguzki To-
besek. Gaztetxoa zenetik,

duela 52 urte bere gurasoek Tolo-
sako Errementeri kalean zabaldu-

Lentzeria dendan

tako Nerea Lentzeria dendan hasi
zen bere lanbidearen sekretu guz-
tiak ezagutzen. Lana «gustukoa»
izatea eta hori jendeari «transmiti-
tzea» beharrezkoa da Tobesen esa-
netan, hainbeste urtetan, lanean
jarraitzeko. Eta bere kasuan nabari
da hori horrela dela, bezeroari
transmititzen dion goxotasuna eta
arreta dendara sartu orduko suma-
tzen baita. Hala ere, hartu-emana
alde bietakoa izan behar duela argi
du Tobesek: «guk bezeroa zaintzen
dugun bezala, bezeroak gu zain-
tzea ere beharrezkoa da».

Udazken eta neguko eskaintza

Udazkenean barneratuta gaude
jada, eta Nerea ere prest dago be-
zeroak udazkenean eta neguan di-



tuen beharretarako. Tobesek bere-
ziki dendako eskaintzan pijametan
eta barruko arropetan duen berezi-
tasuna azpimarratuko luke. Garai
honetan hotzari aurre egiteko pres-
tatzen hasten da jendea, eta horre-
tarako eskaintza oparoa dute.

Familia guztiarentzako pijamak
aurki daitezke bertan. Tobesen us-
tez, pijama lo egiteko jantzia izate-
tik «asteburuan etxean komodo
egoteko» jantzi bat izatera ere pasa
da. Pijamak Nerea-ko berezitasu-
netako bat dira, kalitate «oso ona»
baitute eta prezioak ere «jatorrak»
baitira. Pijamen materialari ere ga-
rrantzia ematen dio Tobesek, «aza-
lerako» eta «osasunarentzako» ga-
rrantzia handia baitute. Telak uga-
riak dira: algodoia, belusa, flanela,
biskosa, mikrofibra... Bezeroak kali-
tateari asko begiratzen dio, «garbitu
onekoak» izatea eta «irautea» nahi
du. Telaz gain, estiloari dagokionez
ere aukera 0so zabala da: marradu-
nak, marinel estilokoak, alaiak, dis-
kretoagoak... Bakoitzak bere estilo-
ko pijama aurki dezake. Azken al-
dian, pijamaren galtza askeak ere
«asko eskatzen» dituztenez, galtzak
bakarrik ere saltzen dituzte.

Azpiko arropari dagokionez ere
aukera zabala da. Bai mutilen eta
baita nesken kasuan ere, «modak»
markatzen du eskaera Tobesen us-
tez, eta horregatik «aukera berriak»
eskuragai izaten dituzte. Materiala-
ri dagokionez aukera norberaren
gustuei egokitutakoa da. Hala ere,
nagusiki algodoizkoak eta mikrofi-
brakoak saltzen dira.

Emakumeen bularretakoetan ga-
rrantzitsua izaten da bakoitzaren
beharretara egokitzen diren bula-
rretakoak izatea, eta Nerea-n guz-
tiei egokitutakoak aurki daitezke.
Neurri eta kopa aukera «zabala»
baitago. Nerea-n arreta «pertsonali-
zatua» eskaintzen dute, eta hori be-
zeroak «asko» eskertzen du.

Mutiletan, barruko arropari dago-
kionez, barruko kamisetak dira pro-
tagonista urtaro honetan. Horrega-

tik, Nerea-n eskaerari erantzuteko
prest daude. Mahuka luze eta mo-
tzekoak, barrutik nahiz kanpotik
erabili daitezkeenak, eta kolore ez-
berdinetakoak: grisa, urdina, bel-
tza, txuria...

Guzti horrez gain, aipatu pistine-
tan ibiltzeko bainujantziak urtaro
guztian izaten direla Nerea-n esku-
ragai, baita udazkenean eta ne-
guan egiten diren ikastaroetako
erabiltzen diren kiroletako bainu-
jantziak ere.

Eskaera bereziagoetara ere ego-
kitzen da Nerea. Futbol zaleentzat
Realeko eta Bar¢cako mantak, au-
rreko mantalak, albornozak eta toa-
llak eskaintzen dituzte. Afizio

Nerea Lentzeria

Helbidea.
Errementari kalea, z/g.
20400 Tolosa.
Telefonoa.
94367 16 30.

«gehien» talde hauek baitute gure
eskualdean.

Hortaz, udazken eta neguari au-
rre egiteko bezeroaren beharretara
egokitzen den eskaintza zabala
prest du Eguzki Tobesek, eta Nerea
Lentzeria dendara gerturatzen dire-
nek bere eskutik gomendio
profesionalak jasotzeko aukera
izango du.




Bide-lapurrak,
garrotea eta zibilizazioa

Asier Artola
EHUKko Historia-ikerlaria

IX. mendearen

bigarren erdiko

Bidai Liburu, Ba-
tzar Nagusietako Akta,
Historia Tratatu eta
Txosten Judizialetan
behin eta berriro erre- .
pikatu zen gipuzkoa- Bandolero atxilotuak.
rrek ezaugarri positiborik
bazuten horietako bat euren izaera baketsua
zela. 1870 aldera Erreinu osoan zehar eginiko
ikerketa batek Gipuzkoa kriminalitate tasarik ba-
xuena zuen probintzia zela agertu zuen.

1871n Tolosako Udalak Diputatuen Kongresu-
raigorri behar izan zuen itaunketa batean antze-
koa zen deskribatzen zen egoera: ez gatazka so-
zialik, ez industria berriei loturiko arazorik, ez
grebarik, ez langile erakunde moderno, eta on-
dorioz, arriskutsurik; ezerk ez zuen desoreka-
tzen Arkadia zoriontsuko bizimodua. Izatez, Tolo-
saldean topa zitezkeen arazo bakarrak baserri-
tarren arteko lapurreta txikiak edota taberna
giroan edariak eragindako beroaldiak omen zi-
ren. Bigarren Gerra Karlistaren (1872-76) «sal-
buespena» salbuespen, gipuzkoarrei estuki lo-
tua geldituko zen baketsu izatearen etiketa.
Hala, «<mantra» bat bezala errepikatuko zituzten
herriaren apologistek (izan erromantiko edo
edozein koloreko) gipuzkoarren izaera osatzen
zuten elementuak: baketsuak, otzanak, langile-
ak, zuzenak, fededunak, ongi heziak, adei-
tsuak,... etaabar luze batean sartzen diren beste
hainbeste loreren jabe ziren bertako biztanleak.
Kontrastea handia zen ordea mendearen ha-

sierarekin alderatuta. Andaluziaren XIX. mende-
ko irudi exotikoari lotu bazaizkio ere, bide-lapu-
rrak, bandoleroak, 0so presente egon ziren Gi-

14 Historia

puzkoako gizartean
(edo gizartetik kanpo,
begiradaren arabera)
eta arazo larrien zerren-
dan autoritate probin-
tzialen artean.

David Zapiran histo-
rialariak bi lan zoragarri,
bat zuzenean, bestea
zeharka, eskaini dizkio

gaiari. Gipuzkoa osoan za-
baldutako fenomenoa izan zela dirudi eta orduko
testigantzek, puztuz akaso, edo ez, Penintsula-
ren hegoaldeko haiek baino arriskutsuagoak zi-
rela adierazi zuten. Gure eskualdea ez zen sal-
buespen izan. Gogoratu behar da Tolosa probin-
tziako zentro komertzial garrantzitsuenetakoa
zela, eta jende mugimendu horiek zirela bando-
leroentzako jo-puntu interesgarrienetako bat.

Honela, 1801eko salaketa batzuen arabera,
Tolosan azoka eguna zenean Lizartza inguruan
mugitzen ziren lapur batzuen berri ematen zen,
Nafarroa bidean zihoazen 20 pertsona gutxie-
nez asaltatu baitzituzten. Baina murailen ba-
rruan gelditzen zen Tolosa ere ez zen arriskutik li-
bratzen. Altuna eta Migelindegiren banda Itu-
rriotz eta Ernioko inguruetan mugitu zen XVIII.
mendearen azken urteetan, bertako bentetan
lapurretak eginez, helburu gutiziatuak baitziren
bentak, babes gutxiko guneak eta bidaiarien iga-
roaldiko gune zirelako. Banda honek berak la-
purtu zuen Beizamako eliza, baina baita Beras-
tegiko benta bat ere, eta badirudi bertako kideak
zirela Altzon eta Alegian ibili zirenak ere. Mugi-
kortasun handia erakusten zuten eta benta eta
tabernetako informazio sareez baliatzen omen
ziren euren ekintzak antolatzeko.

Aralarko San Miguelen eginiko lapurreta izan
zen garaiko sonatuenetakoa. Egileak harrapatu




zituztenean, urkatu eta euren gorpuak
ebaki zituzten, eta euren eskuak santu-
tegiaren inguruan zintzilikatuta ipini zi-
tuzten zigorraren erakusgarri. Beste
bide lapur batzuek Ceuta eta Melillako
presondegietan amaitu zuten eta askok Fran-
tziako Errepublikara ihes eginda. Jose Mendia
tolosarrak, autoritateekin hainbat arazo izanda-
ko gazteak, bere lepoa salbatu ahal izan zuen
halako banda batean infiltratu eta autoritateek
harrapatzeko modua eginda.

Krisi orokor garaia zen Gipuzkoan, eta bide la-
pur hauen erauzketa soziala ez da kasualitatea-
ren ondorio. Landa mundua ez zegoen bere one-
netan, eta are gutxiago industria tradizionala.
Honi gehitu behar zitzaizkion 1794-95eko Kon-
bentzio Gerrak eta 1808tik aurrerako Inbasio
Frantsesak ekarritako ondorio guztiak, eta bes-
teak beste zor haiek ordaintzeko udalek jabego
komunalak saldu izanak, hain garrantzitsu zire-
nak orduko biztanleen ekonomiarentzat. Ez ze-
goen baserritarrik bide-lapurren artean. Hain
justu, oinordekotza sistema zela eta baserria se-
nide bakarraren eskuetan geratzen zenez, jabe-
go hartan parte hartzerik gabe gelditzen ziren
segundoi haiek topatuko ditugu bandolero gisa.
Hauen ibilbide naturala, ordura arte, artisau edo
industri langintza izan zen batez ere, baina bide
hori ere itxita topatzen zen krisiagatik, eta hone-
la bilakatu zuten «krimena» «ofizio».

Badirudi, gainera, ondorengo gatazka politiko-
etan (liberalismoaren aurkako partida errealis-
tak 1820eko hamarkadan, |. Gerra Karlista
1833tik aurrera) esangura berezia izan zuela
egoera sozioekonomiko larri honek jarraitzaile-
ak lortzeko unean. Jende xehearen ondoeza bil-
tzen jakin omen zuen, besteak beste, karlismo-
ak, eta 1840 ostean, Probintziako elite liberal fo-
ruzaleek euren ardura erakutsi zuten egoera
honen aurrean eta jende xehearengana urbildu
beharra errepikatuko zuten. Ikuspegi honetatik
industria sustatzeko motiboetako bat gipuzkoa-
rrak zibilizatzea izango zen, gatazka soziala
errazten zuten egoerak ezabatu asmoz.

Ordura arte ordea, metodoak desberdinak

Merkatu eguna Tolosa (1879).

izan ziren, eta ez ziren desagertuko. Kontuan
hartu behar da egun ezagutzen dugun poliziarik
ez zela garai hartan. Bandoleroen bilaketetan
partida herritarrak antolatzen ziren. Hala Albiz-
turgo alkateak antolaturiko baten berri dugu,
edota eskualdeko bentari batek sorturikoa ere
bai, lapurren jo-puntu baitzen. Harrapatzen zi-
tuztenean zigorrak eredugarriak, bortitzak, erri-
tuz josiak, izaten ziren, eta Probintzia osoko jen-
dea biltzen ziren heriotza zigorraren espektaku-
lua ikustera. Urkatu, zatitu, publikoki erakutsi.
Garrote vil bezala ezagutzen dugun metodoa fin-
katuko zen probintzian, bertako biztanle guztiak
hidalgo edo kapare zirenez, garrotearen pribile-
gioa omen zutelako hiltzerakoan (goi noblezia-
ren pribilegioa lepoa ebakitzearena omen zen,
klase xehearena urkatzea). Jada bidelapurrak
ez, baina gertakari larriak epaitzeko erabiliko
zen metodoa.

Altzoko Imazek bere bertsoetan aipatuko
zuen 1872an Elgoibar aldean semeak aita hil
zuenekoa. Bergarako plazan exekutatu zuten.
1898. urtean, dirudienez, egin zen azken exeku-
zio publikoa Gipuzkoan. Iturriotzeko benta ingu-
ruan, gari jotze lanetan ari zirela haserrealdi ba-
ten ostean Jose Tejeriak bere aita tiroz hil zuen.
Azpeitian exekutatu zu-
ten eta Probintzia oso-
tik bildu omen ziren
hura ikustera, oro har
sozialki ongi ikusiriko
zigorra baitzen gaine-
ra. Basatiak zibilizatuz,
bere proiektuaren arra-
kastarekin harro ager-
tuko ziren elite gipuz-
koarrak, baina zorio-
nak ez zuen luzaroan
iraungo.

o

Historia

Garrotea (Francisco de Goya).

Leidor aretoan ez zen eserleku hutsik geratu, Lasa eta Zabala filmaren aurrestreinaldi berezian. MIKEL IRAOLA

Erraletarainokoa

ITZEA URKIZU TOLOSA

«Desagertze behartu bat pairatzen
denean, ez dago hitzik barruko zu-
rrunbilo hori kontatzeko». Pili Zaba-
lak Leidor aretoko oholtzan esanda-
ko hitzak dira horiek, bere anaia Joxi
Zabala eta haren lagun Joxean Lasa
nola bahitu eta erail zituzten mundu-
ratu duen filmaren aurrestreinal-
dian.

800 eserleku bete ziren «herri ho-
netako gertaera ilunenetako bat»
gogora ekartzeko, Ibai Iriartek esan
bezala. 800 ikusle eta 1.600 begi,
Joxi eta Joxean desagertu zirela 31

16 Erreportajea

urte bete ziren iluntzean. Egun bere-
zia, zalantzarik gabe, bi familientzat
eta bertaratutako guztientzat; naba-
riak ziren filma ikusi aurreko ten-
tsioa eta urduritasuna, baita kazeta-
rien artean ere.

Pablo Malo zuzendariak aitortu
zuen asteazkeneko aurrestreinal-
diaren zailtasuna: «Bi pase konplika-
tu egin ditugu: familiari filma eraku-
tsi genionekoa izan zen bata, eta,
bestea, gaurkoa da, Tolosan, Lasa
eta Zabalaren herrian». 1983an ha-
si eta hamarkadaz hamarkada den-
boran iraun duen historia kontatu
duen filmak «nahitaez gogorra» izan

behar zuela nabarmendu zuen Ma-
lok: «<Hala behar zuen, egia are gogo-
rragoa izan zelako, eta biekiko eta
familiarekiko errespetuz».

Eta gogorra da, bai, 0so. Gogorra
eta gordina, ikusleari hotzikara eten-
gabea mantentzen dion horietakoa.
Albiste, erreportaje eta eleberrietan
irakurritako guztia irudiz jantzi eta
Lasa eta Zabalaren kasua pauso bat
harago eramaten duena; erraieta-
rainokoa. «Egin beharreko filma"
izan baita euskal gizarteko hainbat
eta hainbatikuslerentzat. Senideen-
tzat, bereziki, eta 1983an hura eza-
gutu zutenentzat; baita 1995. urte-

Aurrestreinalditik harago, Joxi eta Joxeani omenaldi bat egiteko balio izan zuen asteazkeneko ekitaldiak. M. IRAOLA / ATARIA

ko ekainean San Blaseko hilerritik
behera korrika, ehunka lagun ihese-
an ikusi zituzten begientzat ere.
Leidorren bai, Leidorren 1.600
begiizan ziren, Joxiri eta Joxeani
«inoiz eman ezin izan zitzaien» agu-
rraren lekuko, bien guraso eta arre-
bak oholtzara igo eta Ibai Iriarte al-
kateak lore sorta bana eman ziene-
an; aretoa zutik, erraietarainokoa.
Begi horietako asko umeldu zituz-
ten Jon Anzak eta Cristian Merchan
aktoreek, Joxean eta Joxiren azale-
an sartu eta GALeko kideen aldetik
jasotako torturak irudikatu zituzte-
nean; irudikatu eta salatu, ia senti-

tzera arte. lzan ere, «pelikula hau
egin ondoren, taldeko kideok ez ga-
ra berdinak izango; asko eragin digu
psikologikoki», azaldu zuen Pablo
Malok filmaren aurretik.

Baina sufrimendua nolabait par-
tekatuahalizateaizan da, aberasga-
rriena, Joxi eta Joxeanen gertukoen-
tzat. «Oso garrantzitsua da, guretzat,
aretoa beteta ikustea, guk barruan
dugun betekada zuekin partekatze-
ko. Film gogor bat hainbeste maita-
sunekin egin dutela ikustea, gaine-
ra, zoragarria izan da», azaldu zuen
Axun Lasak.

Asko eta askok, Joxemi Saizarren

gisan, «zer ikusiko genuen bagene-
kien arren, irudi esplizituak ikustea
0so0 mingarria» dela pentsatu zuten.
Minaren gainetik, ordea, halako ger-
takariak salatu eta belaunaldi berriei
Lasa eta Zabalaren kasua ezaguta-
razteko lana eskuartean izatea poz-
garria izan zen asteazkenean Leidor
bete zuten tolosarrentzat. «<Memoria
historikoa, justizia, egia eta aitortza,
denena behar baitu herri honek» Pili
Zabala eta Axun Lasaren ustez: «Ba-
lio dezala nazioartera iritsi eta ate as-
ko zabaltzeko, eta elkartu ditzala su-
frimendu guztiak, berriro ezin baita
horrelakorik gertatu».

Inkesta:

Zer iruditu zaizu Tolosako aurre estreinaldian ikusi duzun

Irakaslea

«Pelikulak ondo jaso
du istorioa eta
pozgarria da lan duin
bat egin dutela
ikustea»

Herritarra

«Alde bateko
sufrimendua ondo
ezagutzen da; filmak
beste aldeak jasan
duena azaleratzen du»

‘Lasa eta Zabala’ filma?

Herritarra

«Errealitatea ondo
islatzen duen pelikula
da. Hemendik
kanpora zabaldu
beharreko filma»

Herritarra

«karagarrizko zirrara
eragin zidan; asko
zabaltzea espero dut,
jendeak gertatu zena
ezagutu dezan»

(N

Berria-ko zuzendaria

«Azken hamarkadetako
filma izan daiteke.
Paper garrantzitsua

joka dezake hemendik

kanpora»

Herritarra

«Barruan zerbait
lehertu zait. Herri
honetan, gauza hauek
tapatu egin ditu
zenbait jendek»




S-S

L.

Tolosako alkatea EAJ PP
«Tripa guztiak «Ez luke inoiz gertatu «Pelikula gogorra
mugitzen dizkizu, behar izan, gertatu da, baina,
baina ikusi zen eta hemen dago gertatutakoa eta
beharrekoa eta filmea hori egia bezain gogorra
gomendagarria da» erakusteko» da»

—

EAJ Sortu EH Bildu
«|storioa denok «Beharrezkoa da; herri «Ezkutuan egon diren
ezagutzen genuen honen memoriaren egia batzuk agirian
baina, o0so modu zati bat islatzea jartzeko eta
gogorrean erakusten lortzen du filma bizikidetza lortzeko
da» honek» balio beharko luke»

Joanes Urkixo « Lasa eta Zabala filmeko gidoigilea

«Lehen bertsioa lau
astetan egin nuen»

17 urtetan zehar luzatu zen eta nahiz eta gogo-
an izan, zertzelada guztiak batzerakoan harri-
tuta eta hunkituta geratu nintzen. Berehala
ikusi nuen zer balio dramatiko zuen istorio-
ak. Orri batzuk batu nituenean, Joxe Por-
telari erakutsi nion egindakoa eta
berehala ETBrekin harremanetan
jarri ginen. Hasiera hartan ez
genuen argi zinemarako filma
edo telebistarako bi ataleko
telesaila bilakatuko zen gure
proiektua. Hamabost egu-
nen buruan ETBrekin bildu-
ta geunden eta filma egiteko
aukera ikusten zutela esan
ziguten. Honelaxe hasi
ginen.
Noiz hasi zinen gidoiari
forma ematen?
Pazko astearen biharamune-
an hasi nintzen gidoia idazten.
Gidoiaren lehen bertsioa lau
astetan egin nuen.
Zenbat bertsio izan ditu
gidoiak?
Oker ez banago filmatzera era-
man zen bertsioak zortzi zenba-
kia zeraman. Nik idatzi dudan
azken gidoia zazpigarrena izan
da berez, baina zuzendariak fil-
mazio aurretik egiten dituen
egokitzapenekin, zortzigarrena
osatu da.
Norengana jo duzu dokumen-
tazio lana egiterako
orduan?
Lehenik eta behin, hasierako
dokumentazio lana, inori era-

IGOR AGIRRE

Gustura dago Joanes Urkixo (Bilbo,
1955) Lasa eta Zabala filmaren emai-
tzarekin. Gidoigile profesional
moduan telebistan eta zineman
lan egin du. Aurten, Pedro Malo-
ren zuzendaritzapean, Lasa
eta Zabala irudietara eraman
arte, Querida Bamako filma
zen bere azken lana zinema
munduan.

Nola iritsi zitzaizun gidoi hau
idazteko aukera?

Aspaldiko asmoa zen hau. Noiz
edo noiz hitz egin nuen Joxe Por-
tela produktorearekin, ez bakarrik
Lasa eta Zabalaren gaiari buruz,
antzeko beste kasuen inguruan ere
bai, esaterako Santi Brouarden eta
Zabalzaren hilketei buruz ere. Beti pen-
tsatzen genuen ez zela momentua isto-
rio hauek irudietara eramateko gutxiene-
ko baldintzak ematen ez zirelako.
Bazterrean uzten genuen ideia, noizbait
betetzeko asmoarekin.

2013 urtearen hasieran edo, bat-bate-
an, goiz batean esnatu eta nire buruari
esan nion «hauxe da aukera, baldintzak
eman dira eta aurrera». Orduan, doku-
mentatzen hasi nintzen eta konturatu
nintzen Lasa eta Zabalaren kasua
ondoen dokumentatua dagoenetakoa
dela eta balio sinboliko bat daukala
GALen lehenengo ekintza izan zela-
ko, kronologikoki esanda.

Honela, inori tutik esan gabe birdo-
kumentatzen hasi nintzen. Kasu hau

kutsi aurreko hori, interneten eta
hemerotekaren laguntzarekin
osatu nuen. Ondoren jo genuen
Lasa eta Zabalaren familiengana.
Zer jaso duzue familiengandik?
Gidoiaren lehen bertsio hori eraku-
tsi genien, gure asmoa eta ikuspe-
gia zein ziren jakiteko. Beraiei
kosta egin zitzaien, hasiera batean,
ikuspegi sentimental batetik edo,
hori onartzea. Apurka-apurka ikusi
zuten gauza interesgarria baino
beharrezkoagoa zela filma egitea
eta beraien berme guztia eman
ziguten. Orduaz geroztik harrema-
netan egon gara beraiekin denbora
guztian eta gainontzeko dokumen-
tazioa ere eman ziguten. Konkretu-
ki, Ramon Sola kazetariak idatzita-
ko baina argitaratu gabeko liburu
moduko bat. Hor, sumarioa eta
epaiketa batzen ditu Solak, zehaz-
kizun askorekin.

Zehazkizunak oso garrantzi-
tsuak dira eszena bakoitza osatze-
ko momentuan eta konkretuki,
Ramon Solak, gerora garrantzia
handia izan duen zehazkizun bat
aipatzen zuen dokumentu horre-
tan. Halako batean aipatzen zen
Inigo Iruinek, familien abokatuak,
laguntzaile bat izan zuela.

Guretzat detaile garrantzitsua
zen gidoirako abokatuak laguntzai-
le bat izan zuela jakitea. Lehen ber-
tsioan bakarrik egon zen abokatua-
ri, hitz egin, eztabaidatu eta bere
burua adierazteko aukera emango
zion laguntzaile bat eduki zezakee-
la pentsatu genuen detaile honi
esker.

Gertaera erreala izateak zertan
laguntzen dio istorioari?

Erreala izateak asko ematen dio
istorioari. Istorio hau aukeratu
genuen, lehenik eta behin, bere
dramatismoagatik. Gehienetan
errealitateak fikzioa gainditzen du
eta kasu honetan horrela izan da
bere gogortasun eta gordintasu-
nagatik. Zentzu honetan, errealita-
tea kontatzea ia-ia aski zen istorio
benetan dramatiko bat osatzeko.
Bestalde, errealitatea fikziora
eramateko orduan kontutan eduki
behar izan genuen istorio hau 17
urtez luzatu zela. Honek zailtasun
bat suposatzen du, metraje luzeko
film batek ez baitauka horrenbes-
te urtetako arku-dramatikoa
eskaintzerik. Honenbestez, azke-
nean, istorioa fikzionatu behar
izan zen.
Egindako ikerketa lana protago-
nista bilakatu duzue filmean.
Bi gazte hauei gertatu zitzaiena
0so tarte laburrean gertatu
zitzaien eta gertatu zenari buruz
0so gutxi dakigu. Hortaz, istorio
0soa beste begi batzuen bitartez
ikusi beharra zegoen. Eta nor egon
zen prozesu osoan? Familien abo-
katua. Abokatua zen pertsonaia
egokia gure ustez eta istorioa bere
begietatik ikustea erabaki genuen.
Iruinek abokatu normal bat bezala
jokatu zuen errealitatean baina
fikziozko istorio bat kontatzerako
orduan beharrezkoa den arku-dra-
matikoa behar genuen. Azkenean,
ez genuen beste erremediorik
eduki abokatuaren zertzelada pri-
batuak fikzio bihurtzea baino.
Honenbestez bi plano dauzka-
gu. Lehenik, sumarioa, Lasa eta
Zabalari gertatutakoa eta epaike-

ta. Hau errealitate hutsean oinarri-
tzen da. Eta ondoren abokatuaren
eta bere laguntzailearen harreman
pribatua dugu. Azken honetan
sartu dugu fikzioa.

Gidoia idatzi duzun momentuan,
nola kontatu nahi izan duzu isto-
rioa?

Hasiera batean garbi zegoen gazte
hauei gertatutakoa eta Estatuaren
terrorismoaren kasu adierazgarri
bat kontatu nahi genuela. Gero,
lanean aurrera egin ahala eta fami-
liekin egon eta beraien sentipene-
tara hurbildu ginen heinean, per-
tsonalki esan dezaket istorioaren
benetako biktimengana iritsi nin-
tzela: senideengana. Neure egin
nuen Pili Zabala eta Axun Lasak
publikoki adierazten duten mezua:
elkar ulertzearena, barkamenare-
na, mendekurik ezarena baina jus-
tiziarena. Nolabait, nire lana, mezu
hau kontatu beharra bilakatu zen.
Film honen kontakizuna bezala-
ko gehiago egin beharko lirateke
etorkizunean?

Jakina baietz. Zinemaldian estrei-
natu ondoren kritika ezberdinak
luzatu zizkiguten, esaterako: istorio
honekin ez dugula konpentsatu
euskal konfliktoa oro har, nolabait,
kontatu dugunarekin beste aldeko
krimenik kontatu ez dugula lepora-
tu digute. Guk egin dugun filma ez
da euskal konfliktoari buruzko isto-
rio bat, guk Lasa eta Zabalaren
istorioa kontatu dugu. Film honen
ostean ikusten badugu bestelako
istorioak etorri direla eta ikuspegi
desberdinak erakusten dituztela,
pentsatuko dugu gure pelikulak zer
edo zertarako balio izan duela.

Erreportajea 21




Julen Goikoetxea-Bateria jolea

«Pluralean egiten dugu
autokritika
gure letrekin»

IMANOL GARCIA LANDA
ALEGIA

Bi Bala taldeak Wasabi diskoa ate-
ra berri du kalera. Bertan ari da Ju-
len Goikoetxea (Alegia, 1986) bate-
ria jolea. Aurreko urtean sortu zen
taldea eta kontzertuen agenda
nahiko betea dute. Orain ikusi be-
harko da diskoak zer-nolako bidea
egiten duen.

Zeintzuk zaudete taldean?

Lau kide gara taldean eta beste hi-
ruak Aitzol Barandiaran ataunda-
rra, Inaki Gurrutxaga oriotarra eta
Xabier Etxeberria ataundarra dira.
Aitzolek eta Inakik abestu egiten
dute, Inakik gitarra jotzen du aldi
berean, eta Xabierrek baxua jotzen
du.

Eta noiz sortu zen taldea?

Bi Balaren kontua 2013ko Bertso
Egunean Aitzolek eta Inakik egin zu-
ten saio batetik dator: Beatles tal-
dearen doinuetan oinarrituta ber-
tsotan aritu ziren, Ze krisi? famatua
tarteko. Arrakastatsua izan zen
emanaldia eta hortik aurrera hasi
zitzaizkien biei deika hainbat lekue-
tatik horixe nahi zutela eskatuz;

hauek garbi zuten hori bera ez zute-
la eskainiko. Zerbait egiteko gogoa
bazuten, baina gauza berdina ez.
Inaki musikaria izanik eta Aitzol ber-
tso musikatuetan aritu denez, zuze-
neko musika eta bertsoak uztartuko
zituen zerbait egin nahi zuten. Nik
Aitzolekin lehendik harremana
nuen eta Inaki ere ezagutzen nuen,
eta komentatu zidaten proiektu bat
egiteko asmoa zutela; nondik nora-
koak azaldu zizkidaten, itxura ona
hartu nion eta hirurok hasi ginen
proiektuari forma eman nahian. Be-
raiek bazituzten bertso sorta batzuk
eginda, eta haiei doinuak jarri, ohiko
bertso doinuei buelta bat eman eta
letrak sartu, eta horrela hasi ginen...
Gainera, erlojuaren kontra aritu gi-
nen, lehen kontzertuaren data jarri-
ta baitzegoen, 2013ko apirilean.
Geroztik hor gabiltza.

Bi Bala izena nondik dator?

Hori Aitzol eta Inakiren kontua da.
Proiektuaren berri eman zidatene-
an, itxita zegoen gauza bakarra ize-
nazen. Ez nuen galdetu nondik zeto-
rren ideia, baina ikusita diskoaren
letrak nolakoak diren... Letra zuze-
nak dira eta guk gure emanaldietan



beti esaten dugu jendeari letrak ba-
tzuetan pixka bat gogorrak egingo
zaizKiola, baina azkenean plurale-
an egiten dugu autokritika bat da.
Gure buruaren inguruan ari gara
hizketan, gure buruaren inguruan
ari gara barre egiten eta inor ez da-
dila behatzarekin seinalatuta senti-
tu. Nik uste dut letrak zuzenak dire-
lako izena duela taldeak Bi Bala.
Lehenengo aldiz taldearen izena
entzutean, «Bi Bala» ordez «biba-
la» ulertu nuen. Gainera, zu ale-
giarra izanik eta herriko festa al-
ternatiboak Bibalabirjen izena
dutela kontuan hartuta... Ez da
jendea izenarekin nahasten?
Jende askok galdetzen du ea nola
den, «bi bala» edo «bibala» den, hau
da, «bibalabirjen» edo «bibalapepa»
modukoak ere bota dizkigute.
Ikusita bertsolaritzan hitz jokoak
eta bigarren zentzuak asko era-
biltzen direla, agian zenbaitetan
ondo etorriko zaizue taldearen
izenak sortu dezakeen nahaske-
ta hori.

Azkenean abaniko hori zabalduta
izanda, aukera ematen dizu zentzu
bat edo bestea emateko. Letretan




Orioko Kilometroak festako kontzertuko une bat. ATARIA

ere hitz jokoak asko erabiltzen dira;
azken finean Inaki eta Aitzol bertso-
lariak dira, sortzaileak dira, eta le-
trak zuzenak dira... Baina kasu ba-
tzuetan nolabait apainduta daude
hitz jokoekin, gero entzuleak harra-
patu diezaion benetako zentzua.
Diskoa iraila bukaeran aurkeztu
duzue, Wasabi izenburuarekin.
Horrek ere bere esanahia izango
du, ezta?

Hori Inakiren kontua da, eta letrak
zuzenak izatearen kontutik dator.
Behin berak proposamen bat egin
zuen, wasabi saltsa nolakoa den
esanez: ahora etortzen denean se-
kulako kolpea ematen du, baina
etorri bezalaxe joan egiten da. Gure
letrak ere nahiko zuzenak dira, eta
lehenengo entzunaldian kolpea
ematen dizute, baina bigarren en-
tzunaldian erraz sartzen dira.

Zer musika mota egiten duzue?

Askotan etiketak jartzen hasten za-
renean ez zara geratzen, eta ba-
tzuek bertsoindie etiketa jarri digu-
te. Nik esango nuke erraz entzuten
den diskoa dela. Musikalki ez dira
ikaragarri landutako konposizioak.
Sorkuntza handia egin da, baina
bertso moldea izaki, musikalki mu-
gatuago zaude, neurri horietara
egokitu behar zarelako. Nik esango
nuke disko freskoa dela.

Eta nola izan da sorkuntza? Zein
aritu da letrak eta musika egi-
ten?

Hasi ginenean letra batzuk eginda
zeuden, eta lehenengo lana izan
zen letra horiei musika egitea.
Kasu batzuetan musika berria egi-
tea, eta beste batzuetan lehengo
bertso doinuak pixka bat egoki-
tzea. Gero ikusi genuenean guk
sortutako material dezente biltzen
ari ginela, diskoaren ideia etortzen

hasi zen, eta gure sorkuntza horre-
tan sakontzen hasi ginen, letra eta
musika gehiago eginez. Letrak
Aitzolek eta Inakik egiten dituzte,
eta musikari dagokionez, lehenen-
go ideia Inakik eramaten du lokale-
ra, eta gero lauron artean, astero
txintxo-txintxo egiten ditugu entse-
guetan, ematen zaio forma musi-
kalki abesti guztiei.

Nola ari zarete egiten diskoaren
aurkezpena?

Diskoaren aurkezpen ekitaldirik ez
dugu egin. Hainbat lekutan jarri di-
tugu salgai diskoak: Orion Kalakari
tabernan, Ataunen Troskaeta taber-
nan eta Alegian Izkina tabernan.
Gure kontzertuetan diskoa eskura-
tzeko aukera ere badago. Eta gero,
gaur egun Interneten ez bazaude ez
zarelainor esaten dute, eta horri be-
gira Bandcamp plataforman biba-
la.bandcamp.com helbidean dis-




koa dohainik entzuteko aukera da-
go, eta norbaiti gustatzen bazaio
eta fisikoki ezin badu erosi, bost eu-
roan jaisteko aukera du. Urrian ze-
har espero dugu Spotify eta horrela-
ko plataformetan egotea.
Kontzertuei dagokionez, nolako
mugimendua izaten ari zarete?
Proiektua hasi zenetik, bertsolariek
duten erakarpen ahalmen horri
esker, kontzertu asko emateko
aukera izan dugu. Diskoa atera
zenetik ari gara kontzertuak ema-
ten, eta urrian Lesakan eta
Zumaian izango gara, eta azaroan
Ataunen, Elgoibarren, Etxeba-
rrian... Beraz, agenda kargatzen ari
zaigu.

Tolosaldean noiz emango duzue
kontzertua?

Laster izan daiteke aukera. Ez dago
erabat lotuta, eta ezingo dugu au-
rreratu oraindik, baina espero dugu
urte bukaerako edo behintzat dato-
rren urte hasierarako Tolosaldean
kontzerturen bat ematea.

Nola ikusten duzu musika mun-
dua gaur egun? Hortik bizitzeak
beti bezain zaila izaten jarraituko
du, noski.

Euskal Herrian gehienez bi eskue-
tako behatzekin kontatu daitezke
musikatik bizi direnak. Azkenean,
hortik bizitzeko kontua ezin da inon-
dik inora pentsatu. Kasik zaletasun
bat bezala hartzen dugu guk, ondo
pasatzeko modu bat bezala, gusta-
tzen zaigun gauza bat bezala.

Oraingoz oso gustura ari garen gau-
za bat da, kontzertuak emateko au-
kerak ari zaizkigu ateratzen, eta
iraun dezala. Bestela, musikaren
panoraman jotzeko aukerak gutxi-
tzen ari dira, eta horrek musika tal-
deetan motibazioa galtzea dakar.
Azkenean, lokalean entseguak egin
eta egin ari bazara, baina gero iris-
ten bada une bat kontzertuak ema-
teko aukerarik ez duzuna, normala
da horrek motibazioa jaistea.
Beste talde batzuetan aritu eta
aritzen zara: Manillares lturriaga,
Desordutan eta Iratzar.

Bakoitza proiektu ezberdin bat da.
Manillares lturriaga erokeria mo-
duan lagunartean egindako proiek-
tu bat izan zen. Bere unean boom
moduko bat izan zen, bi urte iraun
zituena eta 0so bizia izan zen. De-

Bi Bala zuzenean. ATARIA

sordutan taldearen proiektua beste
estilo batekoa da: gure kantak lan-
tzen ditugu; lau lagun gara musika
gustatzen zaiguna eta kontzertue-
takoa panorama kaskarra izan
arren, baina lokalean aritzeko gogo
hori dagoen bitartean, beti dauzka-
zu ateak irekita kontzertuak eman
ahal izateko. Iratzar erromeri taldea
da, eta batez ere bere jarduna uda
partean izaten da.

Beraz, batean edo bestean, ia
egunero musikari lotuta ibiltzen
zara.

Azkenean gustuko gauzetarako
denbora ateratzen da. Musika gus-
tatzen zait, asko gainera, betidanik
izan dut gustuko, eta iraun dezala
taldeetan jotzeko aukera honek,
musikaren munduan aritzeko auke-
ra honek.

daagendaaccnce

OSTIRALA,
VRRIAK 17

ALEGIA

17:00. Pello Ahorgaren eskutik.
Liburutegian.

AMASA-VILLABONA

20:30. Pankreas. Mikel Martinez,
Patxo Telleria eta Joseba Apaolaza
aktoreekin. 8 euro.
Gurea Antzokian.

ELDUAIN

16:00-20:00. Monitorearen
bisita.

TOLOSA

09:00. Ikasleen mendiirteera. To-
losaldeko ikastetxeetako DBH.1go
mailako ikasleak perretxikoak bil-
tzerairtengo dira. Arratsaldean
Aranzadiko kideek Tolosako Casi-
noan sailkatuko dituzte. Onddoek
eta perretxikoek zer garrantzi du-
ten ezagutaraztea da helburua.

18:00. Pintxo lehiaketa.
Zerkausian.

22:00. Edu, Elena, Nacho. Diptico
delamory de la muerte: Parte I: el
amor. Amarozko Auzo Etxea.

23:30. Antzerkia. Carlos del Pozo.
Orbela tabernan.

22:30. Inigo Cabezafuego eta
Belarminak. Bonberenean.

22:30. Agoraphobia eta Broken
taldeen kontzertua. Ondoren, rock
gaua.

OREXA

21:30. Libre dokumentala Aritz
Lopezen eskutik.

LARUNBATA,
VRRIAK 13

TOLOSA

12:00. Azoka. Tolosa eta Goierrial-
deko jatetxe desberdinetako sukal-
dariek pintxoak prestatuko dituzte,
osagai nagusiak onddoak eta pe-
rretxikoak izango direlarik. Beste
ikuskizun eta erakustaldi hauek
ere izango dira ikusgai: perretxiko
erakusketa, motozerra erabiltzen
artista den Luis Erasoren erakus-
taldia eta BOX.A taldeko Vanessa
Alzate eta Ibai Luque-k eskainitako
margogintza tailerra. Trianguloan.
21:00. Amaiera afaria. Perretxiko
eta onddoez osatutako

afaria. Casinoan.

10:00. Lurretik Su-
kaldera. Azokan
bertan sukaldatu-
tako produktuak su-
kaldatu eta dastatu-
ko dira. Zerkausian.

14:00. 64ko kintoen 50. urtebete-
tze ospakizuna. Fronton jatetxean.

18:30. Katkatha talde indiarrak
About Ram ikuskizuna eskainiko
du. Topic-en.

16:30. Haur jolasak, buruhan-
diak, txokolate jana, Morgan eta
Co2-ren kontzertua, eta azkenik
Puntzaka DJ.

Goizeko 09:00etan hasita egun
osoko festa. Graffiti erakustaldia,

bideo emanaldia, hitzaldiak,

hamaiketakoa, futbito txapel-

keta, bazkaria, mus txapel-

Y keta, gazte jokoak, arte

& martzial erakustaldia, batu-
kada, kontzertuak (Ahuntza-

I pe eta Ingo al deu?), eta abar
luze bat.



KONTZERTUAK
20:30. Isquione abesbatza katala-
naren kontzertua. Santa Klara eli-

22:30. Bocanada. Bonberean.
IPUIN KONTALARIA

18:00. Idoia Sanchezen eskutik.
San Francisco kaleko 21. zenba-
kian.

ZIZURKIL

BIGARREN ESKUKO AZOKA
09:00-14:00. Aurrera plazan, bai-
na euria eginez gero, Otanoko fron-
toian.

IGANDEA,
VRRIAK I

AMASA-VILLABONA
ANTZERKIA

17:30. 3 Txerritxoak. Haurrentza-
ko antzerkia. 5 euro. Gurea Antzo-
kian.

TOLOSA

SAN ESTEBANGO

KULTUR ASTEA

09:00. Diana herriko txistulariekin
eta ondoren ekitaldi ezberdinak:
trikitixa auzoko baserrietan, meza
auzoko hildakoen alde, auzoko txa-
rangarekin kalejira, babarrun jatea
eta dantzaldia Joxe Jabier Mendi-
zabalekin.

BULAR MINBIZIAREN
NAZIOARTEKO EGUNA
Tolosako Udaletxean lazo arrosa
zintzilikatuko da. Boluntarioek far-
mazia, denda eta anbulategietan
lazoak banatuko dituzte.

ASTELEHENA,
VRRIAK 20

ALBIZTUR
KZ GUNEA
16:00. Monitorearen bisitaldia.

OREXA

KULTUR HAMABOSTALDIA
21:30. Jone Etxeberriak eskainita-
ko hitzaldia: Euskal banku publiko
eta soziala.

ERAKUSKETAK

Inaki Epelderen
margolanak. Tolosa. GKo
Gallery, urriak 31 arte.
Topic zentroan, azaroaren 8a
arte. Aranburu jauregian,
azaroaren 8a arte.

Axun Zalakaien obrak.
Teknika ezberdinak erabili
ditu. Alegiako Erretirodunen
tabernan, urriaren 31a arte.
AKHYAN: indiar ahozko
tradizioko maskara,
txotxongilo eta Scroll.
Tolosa, Topic.

ZINEMA

Lasa eta
Zabala
Urriak 17,
ostirala
(22:30).
Urriak 18,
larunbata
(19:30 eta
22:30).
Urriak 19, igandea (19:30 eta
22:00). Urriak 20, astelehena
(20:30). Tolosa, Leidor.

Torrente 5
Urriak 18,
larunbata
(19:30 eta
22:00),
urriak 19,
igandea
(19:30) eta
urriak 20, as-
telehena (21:00).
Amasa-Villabona,
Gurea Antzokia.

Maya Maya
o "Erlea
PELIKUI.A 5

Erlea
Urriak 19,
igandea
(17:00).
Tolosa,
Leidor.

Agenda 27




Guztion eskola ll

Mikel Goni Sagastume
Irakaslea

Aurrekoan eskolak duen arazo nagusienetakoa-
ren konponbidearen jakitun moduan idatzi ba-
nuen ere, aitortu beharra daukat, ez daukat kon-
ponbidearen formula. Eta, egia esan behar badut,
formularik ez dagoela pentsatzen dutenetakoa
naiz. Ezin da formula batekin guztiontzat ona izan-
go den eskola sortu, baina, hiru ideia baditudala
uste dut.

Bat, ez dago metodo ahalguztidunik. Aldiz, badi-
ra ikuspegi metodologiko egokiak. Baina, zenbai-
tentzat tamalez, ikuspegi hauek ez dituzte formu-
lak ematen eta guk geuk atera behar izaten ditugu
eltzetik babak. Ikuspegi eraikitzailekoak garela al-

darrikatzea dago gaur egun modan, baina, asko-
tan oso urrun kokatzen garelakoan nago. Jakintza
eraiki egiten da, ez soilik batetik bestera pasa. Gu-
tako bakoitzak ez dakigun zerbait ikasteko, beste
gauza askotaz aparte, hausnarketa lan bat egin
behar izaten dugu, asimilatu, barneratu. Soilik or-
duan lortzen dugu zer berri bat ikastea. Horretara-
ko, ordea, denbora behar da, eta askotan, haus-
narketari denbora ematea berau galtzea delakoan
edo, nahiago dugu metodo jakin batzuk erabiltzea.
Bi, interakzioa eta kooperazioa bultzatzen ditu-
gu. Ederra da. Elkarrekin eta elkarri eraginez ari-
tzen gara eskoletan. Baina, lorpenak esangura-
tsuak izateko, egiten duguna elkarrekin eta elkarri
eraginez aritzeko modukoa izan behar du, noski.
Esaterako, matematiketako zenbait algoritmoren
entrenamendurako egiten diren ariketak izan al
daitezke kooperatzaileak lau lagunen artean egite
hutsagatik? Hori kooperazioa al da? Ez dakit nik.
Hiru, uste dut oinarrizko ideia egiten duguna
behin eta berriz zalantzan jartzea izango dela,
hausnarketari denbora eskainiz eta izan daitekeen
eskolarik onena bilatzen saiatuz. Has gaitezen ba!

Franco eta topatu.info

Oier Urkola Arozena
Gaztea

Franco ezagutu zuten gehienek orduko egoera
oraingoaren aldean askoz ere gogorragoa zela
esaten digute, ikurrinarekin ezin zela kalera atera,
ez zegoela adierazpen askatasunik, ezin zela nahi
zena adierazi... Guk ez genuen ezagutu eta segur
aski hala izango zen baina gauza askotan antzera
jarraitzen dugula begi bistakoa da. Bestela, ulerte-
zina da aurreko astean bezala auzitegietan eus-
kaldunon aurkako lau epaiketa izatea.

Horietako epaiketa batean iazko San Fermine-
tan ikurrina atera zuten bizardunak epaitu dituzte.

28 lritzia

Bestean berriz, hiru kazetarik Madrilera joan be-
harizan dute eta ez dira informazio bila joan, ez, in-
formatzeagatik epaitu dituzte. 2013an Urdunan
antolatutako Gazte Danbadako ekitaldiaren infor-
mazioa zabaltzeagatik hain zuzen. Bueno, hori
izan da aitzakia, izatez topatu.info proiektu osoa
baita epaitu nahi dutena.

Topatu Euskal Herriko gazte askoren ataria da
eta beste komunikabide askok estaltzen duten
errealitatea azaltzen du egunero. Proiektu kolore-
tsu eta gazte honen parte sentitzen gara asko eta
horregatik epaitu dituzte hiru gazteak.

Epaiketaren zurrunbiloa ez zen ederra izango,
inguruko guztiak larrituta izango dira, oraindik
epaileak esango duenaren zain izango dira baina
harro egon litezke hiru gazteak azken batean be-
raien lana behar bezala egiteagatik epaitu baiti-
tuzte. Oraina kontatzen duen proiektu bakarrene-
tako delako, segi orain artean bezala lanean!
GORATOPATU!!!



Beti ikasten

Agustin Amiano Gurrutxaga
Irakaslea

Zerbaitetarako gauza izan zaren egunetik, ja-
kintza handituz doakizu, edo hala iruditu zai-
zu behintzat. Oinez ibiltzeko gai izan zarene-
an, kateei ihes egin nahiizan diezu, inguruko-
ak zerbait hobea eskainiko zizulakoan; kate
malgu eta epelak ziren ordea, gehien zekite-
nak. Konturatzerako, eta zuk nahi baino le-
hen, zure moduko ibiltari mordo bat topatu di-
tuzu aurrez aurre eta inguruan. Beharko ika-
si. Gabe gelditzea nahi ez baduzu, behintzat:
hamaiketakorik gabe, tokirik gabe, txalorik
gabe. Eta urteak joan zaizkizu ikasi eta ikasi,
edo itxurak egiten behintzat; inork baino
gehiago dakizula uste izateraino.

Osaba kuttunak zalantzaz josi zaituen arte:
«18 urte eta oraindik liburu artean? Nik bi ur-
tetan nahiko eskola jaso nian».

Urtetako eskarmentua lan bihurtu nahi
izan duzu, mundua jan beharrean. Eta ezer
gutxi dakizula konturatu zara aitaren batean.

Usteak erdia ustel. Elkarri asko eman diezaio-
kegula konturatu zara ordea; laguntzeko
prest direnengandik, jaso ahal den azkarren,
bestelakoak ere izango dira beharbada eta.

Baina hor dago muga, ezer ikasteko gai ez
izatea, eta zenekien guzti hori ahaztuz joa-
tea, gainera, poliki-poliki, mendi tontorretik
elurrak desagertuz doazen eran, jakinduria
urtuz eta nahasmendu bihurtu litekeenaren
atarian. Solasaldi goxo batek animatu zaitu
ordea, hura eta bestea nola egin litekeen argi-
tu nahian auzoko aitonak honela erantzun di-
zunean: «Beti ikastea duk kontua, nik 82 urte
zeuzkaat eta ikasten ari nauk oraindik».

Eta ibilian ibilian, beste bati bidea ematea
komeni dela ikasiko duzu: «Hi, bazterrak naz-
katu baino lehen...» Eta hala utziko duzu ibil-
bide hau, egindakoaz gustura, ihes egiteko
premiarik gabe. Agurtuko dituzu zure letrak
atsegin izan dituztenak eta aipamen politak
egin dizkizutenak. Txintxoak izan, gaiztakeria
batzuk eginez.

badugu alternatiba: KUTXABANK PUBLIKO&SOZIALA  Yehbildu

x| Jone Etxeberria

Urriak 20, astelehena,
21:30ean

Farmaziak

GAUR
Urriak 17,
ostirala
Tolosa
Egunekoa eta gauekoa:
Bronte, C.
Korreo kalea, 20.
Telefonoa: 943 67 60 13.

Urriak 18, larunbata
Tolosa
Egunekoa eta gauekoa:
Azpiroz Galarza, L.
Amaroz auzunea, 9.
Telefonoa: 943 67 51 18.

Urriak 19, igandea
Ibarra
Egunekoa eta gauekoa:
Lejeune Maset, L.
Euskal Herria kalea, 46.
Telefonoa: 943 67 32 74.

Urriak 20, astelehena
Tolosa
Egunekoa eta gauekoa:
Olarreaga, M.
Martin J. Iraola etorbidea, 10.
Telefonoa: 943 67 24 38.

20rion
aqurrak

943 6556 95
ataria@ataria.info

zorion agurra
cta eskaini doan
irratian
kantu bat!

A aearia
/g irraeiq 107.6 fm

09:00. Pasahitza magazina:
herritarrekin solasaldi politi-
koa, EH Bildu, EAJ eta PSE-EE
alderdietako ordezkariekin,
gerontologoa, artea eta tekno-
logiaren tartea, albisteak,
eguneko errezeta Jabi Ribero
Basque Culinary Center-eko
ikaslearen eskutik eta azoka-
ren txokoa. 11:40ean Lehia-
keta (Deitu: 943 69 80
38/687 41 00 33). Aste ho-
netan Arandia jatetxean bi la-
gunentzako otordua zozketa-
tuko da.

12:00- 12:30. Entzuteko
Jjaioak musika saioa.
12:30-13:00. Eutsi Goiari!
kirol saioa.

16:00-18:00. Zebrabidea
(Arrosa sareko irratien artean
egindako arratsaldeko
magazina).

Iragarki laburrak

4j.. EUSKO JAURLARITZA ) . . .
Zure iragarki laburra jartzeko deitu 943 65 56 95

telefono zenbakira edo idatzi ataria@ataria.info helbidera

Eguraldia

. GOBIERNO VASCO

HEZKUNTZA, HIZKUNTZA POLITIKA
ETA KULTURA SAILA

Hizkuntza Politikarako Sailburuordetza

Iker Ibarluzea
Eguraldi mutila

Ostiralean

Oso giro polita izango dugu,
udazkenekoa baino udarakoa
emango du, tenperatura be-
netan altuak izango ditugu, al-
tuenak 30°-tan kokatuz. Goiz
partean hodeiren bat izango
da eta arratsaldean oskarbi
mantenduko da. Uda itxurako
giroa izango da.

Ostirala

17

Larunbata @
18

Larunbatean

Giro polita izango dugu, ostiraleko-
aren antzekoa. Tenperaturak 30°-
ren bueltan ibiliko dira. Goi hodei-
ren bat azalduko da baina giroa
nahiko garbi mantenduko da eta
eguzkiaz gozatzeko aukera izango
dugu.

Igandean

Oso antzeko eguraldia izango dugu.
Hego haizeak joko du baina jada in-
dar gutxirekin. Tenperaturak 30°-
ren bueltan ibiliko dira eta goi ho-
deiren bat ikusiko dugun arren ze-
rua garbi mantenduko da, eguzkiaz
gozatzeko aukera izango dugu.

Igandea E
19

Astelehenean

Aldaketa gutxi. Hegoaldeko haizeak
ipar-ekialdeko haizeari emango dio
paso. Tenperaturak zertxobait jaitsi-
ko diren arren, oraindik 27-28°tan
mantenduko dira. Zerua nahiko gar-
bi ikusiko da, goi hodeiren batekin,
hala ere. Beste bizpahiru egunetan
giro eguzkitsuarekin jarraituko dugu.

Villabona

® Tolosa

Astelehena E
20




Garatzen

> Turismo Saila

TOLOSALDEA

GARATZEN

Jaso hilero zure e-postan
Tolosaldea Tourren buletin
elektronikoa

olosaldeko ekitaldi, festa, al-

biste... biltzen dituen buletin

elektronikoa argitaratzen du
hilero Tolosaldea Garatzeneko tu-
rismo sailak. Honako ekimen hau
apirilean jarri zen martxan eta hile-
ro hilero, hutsik egin gabe, nahi
duen orok bere postan jasotzen du
eskualdeko informazioa.

Izan ere, garaiak aldatzen aridira
eta turismoa ere bai. Hala, Tolosal-
deko turismo sektoreak bere beze-
roak informatu ahal izateko infor-
mazio praktikoagoa luzatzeko be-
harra ikusi zuen. Alojamenduak,
jatetxeak, tabernak, museoak... Ba-
liabide ugari ditu gure eskualdeak
eta horien berri emateko aukera
ezin hobea bihurtu da buletin elek-
tronikoa. Garrantzitsua da eskual-
dean zein eskaintza dagoen jakina-
raztea. Balizko bezeroek euren bisi-
tetarako osagarri interesgarri bat
izango dute, gure eskualdea ezagu-
tzeko aitzakiak zuzenean korreo
elektronikoan jasoz .

ESKULTURASTEA

Irailak 19-Azaroak 7, Tolosa

Eskultura eta esku-hartze artistikoaren I1.simposiuma. Nestor
Bazterretxea eta Ifiaki Epelderik gabe egiten de lehenengoa,
abangoardiako artean zentratua. .. jarraitu

Jardunaldi Mikologikoak
Urriak 10-19, Tolosa
2014ko urriaren 15etik 18ra Tolosako Casino Elkarteak antolatuta

Mikologika jardunaldiak ospatuko dira... jarraity

Zizurkilgo XVII. azoka berezia

Urriak 12, Zizurkil
Artisautza eta nekazaritza azoka berezia ospatuko da aurten
berriro ere Zizurkil goiko plazan... jarraitu

Guzti honegatik turismo sektoreari eta gure eskualdean in-
teresa duen orori zuzendutako buletina da hilero bidaliko den
hau.

Esan bezala, urte hasieran jarri zen martxan egitasmoa
baina oraindik ere, nahi duen orok eskuratu dezake buletina
www.tolosaldea.net web orrian eskaera eginda.

Tal'tean Teatroa

GAUR EGUNGO TRAGIKOMFI)]A BERTS0Z PARATUA
Urriak 17 ¢ OSTIRALA

20:30€an
Villabonako Gurea antzokian

VILLABONA

berria bekak Norentzat:

: e Unibertsitate titulua duten gazte esperientzia gabekoentzat
01 4 i e Prestakuntza teoriko-praktikoa jaso eta karrera profesionala
i bideratu nahi dutenentzat

Zuzenketa'|tZU|peng|ntza EZAUGARRIAK:

a rloa e Bederatzi hilabeteko iraupena

be ® 6.255 euroko diru laguntza
ka bat * BERRIAk Andoainen duen egoitza nagusian

Eskaerak aurkezteko epea: 2014-10-27 - Eskaera egiteko orria eta beka deialdia www.berria.eus helbidean eskura daitezke berrla

Tolosaldea

Lanbide Heziketa Institutua

LANERAKO PRESTAKUNTZA

IKASTAROAK h ik
Astelehenetik ostegunera 18:00 - 21:00 (dohainik) Orduak Hasiera
SISTEMA ERAGILEA (WINDOWS), INFORMAZIOA BILATZEA:

INTERNET/INTRANET ETA POSTA ELEKTRONIKOA 30 i
Altzairu karbonozko txapen MAG soldadura 90 2014-10-27
CAD 3D (SOLID EDGE) 60 2014-11-10
Eskorga jasotzaileen erabilera 24 2014-11-10
Testu-tratamendurako aplikazio informatikoak (Word) 30 2014-12-01
Zubi motako garabeen erabilera 17 2014-12-01
Linea automatizatuetako funtzionamenduaren programazioa eta 70 2014-12-01
kontrola (Automatismo elektrikoak)

Kalkulu-orrietarako aplikazio informatikoak (Excel) 50 2015-01-12
Txirbil-hnarroketa bidezko mekanizazio-prozesua (Tornua) 80 2015-01-12
Altzairu karbonozko TIG soldadura 90 2015-01-12
Eskorga jasotzaileen erabilera 24 2015-01-26
I(BPer‘zglfgggs;rzoko edo kontsumitzailearentzako arreta kudeaketa 60 2015-01-26

IZEN EMATEA: - . _EUSKO JAURLARITZA

Santa luzia, 17 20400 TOLOSA Ll@-."° ‘} Lanbide - GOBIERNO VASCO

ENPLEGU ETA GIZARTE
Euskal Enplegu Zerbitzua GAIETAKO SAILA

tel: 943 65 11 47 :
e-mail: idazkaritza@tolosaldea.com servicle Yasca de Emplso DEPARTAMENTO DE EMPLEO

b tol ") CSRATAENTO RE !
web: www.tolosaldea.com

